
Numri i dokumentit:     00842732 

 

PKR.nr. 10/20 
 

NË EMËR TË POPULLIT 

 

GJYKATA THEMELORE NË PEJË – Departamenti për Krime të Rënda- 

Kryetari i trupit gjykues Sami Sharaxhiu, me pjesëmarrjen e sekretares juridike 

Lulavere Mala , në çështjen penale kundër të pandehurve A. R.  dhe F. R. që të 

dy nga ....., për shkak të veprës penale, blerja, posedimi, shpërndarja dhe shitja e  

pa autorizuar e narkotikëve, substancave psiko trope dhe analoge, nga neni 267 

par.2  lidhur me nenin 35 dhe nenin 77 të KPRK-së si dhe për të  pandehurin A. 

R. edhe për vepër penale, falsifikim i parasë, nga neni 296 par.2 të KPRK-së, 

sipas aktakuzës së PTHDKR në Pejë, PP./I.nr.105/19 e dt.03.02.2020 , në 

shqyrtimin gjyqësor të mbajtur në prezencën e prokurorit të shtetit  Haxhi Sinanaj 

,  të akuzuarit A. R. nga .....  si dhe mbrojtësit të tij sipas autorizimit, av. Armand 

Krasniqi  nga ..... , të akuzuarit F. R.  nga ..... si dhe mbrojtësit të tij sipas detyrës 

zyrtare av. Binak Cena  nga .....,  me dt. 19.02.2020 muarr dhe publikisht shpalli 

këtë:  

   

A K T GJ Y K I M 

 

Të pandehurit:  

 

A. R.  ,   i lindur me dt…………., në ..............ndërsa  jeton ..... rr. .............. 

nr.10,  i biri  H.   dhe H.  e gjinisë  B.,  ka të kryer shkollën e mesme, i pa  

martuar, , i njohur sipas nr. pers.................. ,. i  gjendjes së    mesme  

ekonomike,  Shqiptar, shtetas i Republikës së Kosovës   , gjendet në 

paraburgim nga dt. 26.11.2019 e tutje . 

 

F. R.  i lindur me dt. ................   në ............. ndërsa  jeton ...... rr. ............... 

nr.10,  i biri  H.   dhe H.  e gjinisë  B.,    ka të kryer shkollën e mesme, i pa  

martuar, , i njohur sipas nr. pers................., i  gjendjes së    mesme  ekonomike,  

Shqiptar, shtetas i Republikës së Kosovës   , gjendet në paraburgim nga dt. 

24.12.2019 e tutje . 

 

JANË FAJTOR  

 

Për shkak se: 

 

Të pandehurit A. R. dhe F. R.  

 

I.Më parë e deri me dt. 26.11.2019, në vazhdimësi e në lokacione të ndryshme 

në ..... ,merren vesh që pa autorizim të shesin substanca narkotike të llojit 

Marihuan , në atë mënyrë që i pandehuri F. përmes numrit të tij të telefonit 

........., kontakton me persona të ndryshëm dhe le takime, në të cilat më pas del 

i pandehuri A., i cili u shet narkotik të llojit Marihuan në sasi të vogla e në 

vlerë deri në 10 € , ashtu që pas zbatimit të masave të fshehta ,veprimeve tjera 

hetimore, ka rezultuar se i pandehuri A.i k shitur dëshmitarit J. G., substancë 

narkotike të llojit marihuanë dy herë në vlerë nga 10 €, dhe një herë 5 €, 

rrugës së spitalit në ...... dhe atë me datë 20.10,.2019, 26.10.2019 dhe 

26.11.2019, dëshmitarit A. B. i ka shitur substancë narkotike të llojit marihuan 

dy herë në vlerë nga 5 €, tek marketit “......”, në ....., me dt.12.11.2019, 

dëshmitarit E. Z., i ka shitur substancë narkotike të llojit marihuan ,një herë 

në vlerë nga 3 €, tek varrezat  e kakariqit në Pejë, me dt. 21.11.2019,sipas 

marrëveshjes paraprake të dëshmitarit me të pandehurin F., ndërsa që takimet 

për shitjen e narkotikëve kishin lënë edhe me dëshmitaret F. L. dhe Sh. M., 

mirëpo të njëjtëve nuk u kishin shitur , e që për veprimtarin e të pandehurve 

kishin dijeni edhe dëshmitaret L. B., A. B. dhe D. Sh., e ditën kritike, me 

dt.26.11.2019, rreth orës 16.30 h, i pandehuri A., përmes numrin të tij të 

telefonit ............, e kontakton vëllain e tij ,të pandehurin F. , me të cilin 

merren vesh që ky i fundit të shkoi në hyrje të ndërtesës , ashtu që i 

pandehuri A. prej ballkonit të banesës të ia gjuaj poshtë një sasi të narkotikut, 

që të ua shes dy personave të panjohur, me të cilët do të takoheshin tek lokali 

“............” , në afërsi të banesës së tyre, në rrugën “.........” , në ...., por i 

pandehuri F., me të vërejtur se është duke u vëzhguar nga policia , fillon të 

vrapoi në drejtim të panjohur duke e marrë me vete edhe substancën 

narkotike që e kishin përgatitur për shitje, me çrrastë edhe arrin të iu 

shmanget policisë, gjersa pas bastisjes dhe kontrollit të banesës së tyre , policia 

gjejnë dhe konfiskojnë gjoint ( cigare) e mbështjell me substancë narkotike të 

llojit marihuan në peshë bruto rreth 0.7 gram. 

 

- me çka, pas marrëveshjes paraprake, kanë kryer veprën penale ,blerja, 

posedimi, shpërndarja dhe shitja e pa autorizuar e narkotikëve 

,substancave psiko  trope dhe analoge ,nga neni 267 par.2. lidhure me 

nenin 35 dhe 77 të KPRK-së,  

 

I pandehuri A. R. 

 

II.Me datë 26.11.2019, rreth orës 17.00 h, në rrugën “........... “, ........ ,hyrja nr. 

10, K. ....., duke e ditur se paraja është e falsifikuar, e posedon me qëllim që ta 

vë në qarkullim si të vërtetë, në atë mënyrë që ditën kritike, gjatë kontrollit të 

banesës dhe kontrollit të vet të pandehurit , nga ana e policisë, si rezultat i 

kryerjes së veprës penale të përshkruar si në dispozitivin e parë të kësaj 

aktakuze, në kuletën e tij është gjetur një kartë monedhë prej 100 €, me 

numër serik ............, e cila pas ekzaminimit përkatës , ka rezultuar si e 

falsifikuar. 

 

- me çka ka kryer vepër penale, falsifikimi i parasë , nga neni 296 par 2.të 

KPRK-së, 

 

Andaj, gjykata konform nenit 2, 4 par.1 nën par. 1.1 dhe .1.3, nenit 7, 38 , 39 

par.1. nën par. 1.1 dhe. 1.3, nenit 40 par.1. nën par.1.2 dhe 1.3, nenit 42, 43, 

69 par. 1. dhe par.3. pika 3.6, nenit 76 par.1.dhe 2, pika 2.2, nenit 267 par.2. 

lidhur me nenin 35 dhe nenin  77 të KPRK-së, si dhe nenin 296 par.2. të 

KPRK-së, të pandehurit secilin veç e veç i:  

 

GJ Y K O N : 

 

Të pandehurin A. R.  

 

Për veprën penale nga pika I e dispozitivit të aktakuzës, gjykata i shqipton 

dënim me burg në kohëzgjatje prej 6 ( gjashtë) muajve si dhe dënim me gjobë  

në shumë prej 200 (dyqind) €. 

Për veprën penale nga pika II e dispozitivit të aktakuzës, gjykata i shqipton 

dënim me burg në kohëzgjatje prej 3 (tre) muajve. 

 

Gjykata, të pandehurit A. R.,  konform nenit 76 par.1. dhe 2. pika 2.2, e 

gjykon me: 

 

DËNIM UNIK ME BURG  në kohëzgjatje prej 8 (tetë) muajve ,e në të cilën 

dënim unik me burg, i llogaritet edhe koha e kaluar në paraburgim nga dt. 

26.11.2019, e deri me dt. 19.02.2020, pjesën e mbetur të dënimit me burg, do 

ta vuaj pas plotfuqishmërisë së këtij aktgjykimi, si dhe, 

 

DËNIM ME GJOBË në shumë prej 200 ( dyqind ) €, e të cilin dënim me gjobë , 

i pandehuri është i obliguar që ta paguaj në afat prej 30 (tridhjetë) ditësh nga 

plotfuqishmëria e këtij aktgjykimi e po që se  nuk e paguan në afatin e caktuar, 

dënimi me gjobë do të i zëvendësohet me dënim me burg e ku një ditë burgu 

do të llogaritet në shumë prej 20 ( njëzet) €.  

 

Obligohet i pandehuri që në emër të shpenzimeve të procedurës penale, 

gjykatës të ia paguaj shumën prej 50 € ( pesëdhjetë euro) ,në emër të 

shpenzimeve të paushallit gjyqësor, shumën prej 50 € (pesëdhjetë euro) si dhe 

në emër të taksës për kompensimin e viktimave të krimit, shumën prej 50 € ( 

pesëdhjetë euro), e të gjitha këto në afat prej15 ditëve nga plotfuqishmëria e 

këtij aktgjykimi. 

 

Të pandehurin F. R., gjykata e gjykon me: 

  

DËNIM ME BURG në kohëzgjatje prej 6 ( gjashtë) muajve, e në të cilin dënim 

i llogaritet edhe koha e kaluar në paraburgim nga data 24.12 .2019, e deri me 

dt.19.02.2020, pjesën tjetër të dënimit me burg, i pandehuri do ta vuaj pas 

plotfuqishmërisë së këtij aktgjykimi, si dhe  

 

DËNIM ME GJOBË në shumë prej 200 € ( dyqind euro) , e të cilin dënim i 

pandehuri është i obliguar që ta paguaj në afat prej 30(tridhjetë) ditëve , nga 

plotfuqishmëria e këtij aktgjykimi , e po që se i pandehuri nuk e paguan 

dënimin me gjobë në afatin e caktuar, dënimi me gjobë do të i zëvendësohet 

me dënime burg e ku një ditë burgu do të i llogaritet në shumë prej 20 (njëzet) 

€uro. 

Obligohet i pandehuri që në emër të shpenzimeve të procedurës penale, 

gjykatës të ia paguaj shumën prej 50 € ( pesëdhjetë euro) ,në emër të 

shpenzimeve të  paushallit gjyqësor, shumën prej 50 € (pesëdhjetë euro) si dhe 

në emër të taksës për kompensimin e viktimave të krimit, shumën prej 50 € ( 

pesëdhjetë euro), e të gjitha këto në afat prej15 ditëve nga plotfuqishmëria e 

këtij aktgjykimi.  

 

Konform nenit 267 par.5 të KPRK-së, substanca narkotike e llojit Marihuan 

me peshë bruto rreth 0.7 gram, konfiskohet dhe urdhërohet që e njëjta  pas 

plotfuqishmërisë së aktgjykimit të shkatërrohet. 

 

Konform nenit 296 par.6 të KPRK-së, kartë monedha e falsifikuar prej 1 x 100 

€, me numër serik ............, Konfiskohet dhe urdhërohet që e njëjta pas 

plotfuqishmërisë së aktgjykimit të shkatërrohet. 

 

Të pandehurve secilit veç e veç, konform nenit  367 par.1.  pika 1.2 të 

KPPRK-së, pas shpalljes së aktgjykimit, iu ndërprehet paraburgimi me dt. 

19.02.2020, dhe të njëjtit lëshohen që të  mbrohen në liri e gjer në 

plotfuqishmëri të aktgjykimit  
 

A r s y e t i m  

 

PTHDKR në Pejë, kundër të pandehurve A. R. dhe F. R. që të dy nga .....,  ka 

ngritur aktakuzë, për shkak të veprës penale, blerja, posedimi, shpërndarja dhe 

shitja e  pa autorizuar e narkotikëve, substancave psiko trope dhe analoge nga 

neni 267 par.2  lidhur me nenin 35 dhe nenin 77, të KPRKK-së si dhe për   të  

pandehurin A. R. edhe për vepër penale, falsifikim i parasë, nga neni 296 par.2 të  

KPRK-së, me propozim që të caktohet shqyrtimi gjyqësor dhe pas përfundimit të 

shqyrtimit gjyqësor, të pandehurit secili veç e veç të shpallen fajtor, të dënohen 

sipas ligjit si dhe të obligohen në paguarjen e shpenzimeve të procedurës penale 

si dhe substanca narkotike dhe kartë monedha e falsifikuar të konfiskohen dhe të 

njëjtat të urdhërohen që të shkatërrohen. 

 

Të pandehurit secili veç e veç , në shqyrtimin fillestarë  të dt. 19.02.2020 e kanë 

pranuar fajësinë  për veprat penale për të cilat akuzohen dhe këtë veprim e kanë 

bërë në baza vullnetare dhe të pa ndikuar nga askush dhe pas konsultimit me 

mbrojtësit e tyre. 

Prokurori i shtetit Haxhi Sinanaj, lidhur me pranimin e fajësisë nga ana e të 

pandehurve secilit veç e veç, ka deklaruar se pajtohet me pranimin e fajësisë dhe 

nga ana e këtu të pandehurve secili veç e veç dhe konsideron se ky pranim fajësie 

ka mbështetje të plotë edhe me provat të cilat gjenden në shkresat e lëndës andaj 

si i tillë i propozon gjykatë që të aprovohet.  

 

Mbrojtësi i të pandehurit A., Av.Armand Krasniqi, lidhur me pranimin e fajësisë 

nga ana e të mbrojturit të tij ka deklaruar se kemi pasur kohën e mjaftueshme dhe 

të nevojshme që të  konsultohemi lidhur me shkresat e lëndës dhe aktakuzën e 

prokurorisë, ky pranim në fakt ka ndodh edhe gjatë dhënies së deklaratës në 

PTHDKR në Pejë dhe edhe atëherë edhe tani është bërë në mënyrë vullnetare dhe 

të përgjegjshme dhe mbi të gjitha në ndjenjën e pendimit të thellë për veprimet 

për të cilat akuzohet, si i tillë i propozoi gjykatës që ta aprovoi. 

 

Mbrojtësi i të pandehurit F. av. Binak Cena ka deklaruar se  në tërësi pajtohet me 

pranimin e fajësisë nga ana e të mbrojturit të tij ngase ky pranim është bërë edhe 

në prokurori nga i pandehuri, andaj i propozoi gjykatës ët të njëjtën ta aprovoi. 

 

Gjykata, pasi që është bindur që pranimi i fajësisë nga ana e të pandehurve secilit 

veç e veç, është i vullnetshëm dhe në harmoni me  nenit 248 paragrafi 1 të 

KPPRK-së, e ka aprovuar pranimin e fajësisë nga ana e të pandehurve  dhe i ka 

ftuar palët të deklarohen lidhur me dënimin.   

 

Prokurori i shtetit Haxhi Sinanaj lidhur me dënimin ka deklaruar se meqenëse të 

akuzuarit në mënyrë të vullnetshme e kanë pranuar fajësinë për veprat penale për 

të cilat akuzohen me çka u provua se me veprimet e tyre qëndrojnë të gjitha 

elementet e veprave penale të përshkruar në dispozitiv  1 dhe 2 të aktakuzës, 

ashtu që i propozoi gjykatës që të njëjtit të i shpall fajtor , të i gjykoi në bazë të 

ligjit , të iu shqiptoi dënimin plotësues të konfiskimit dhe shkatërrimit të 

substancës së konfiskuar të narkotikut të sekuestruar më parë e po ashtu edhe të 

parasë dhe të njëjtit të i detyroi edhe në kompensimin e shpenzimeve të 

procedurës penale. 

 

Mbrojtësi i të pandehurit A., av. Armand Krasniqi, lidhur mbi dënimin ka 

deklaruar se përveç rrethanës së pranimit të fajësisë e cila merret sipas ligjit si 

fakt posaçërisht lehtësues, neve nga mbetet që ta lusim gjykatë që gjatë matjes së 

dënimit të i ketë parasysh edhe rrethanat tjera e që kanë të bëjnë me  faktin se i 

mbrojturi im A.për herë të parë ka ra ndesh  me ligjin do të thotë deri me tani i pa 

dënuar dhe me premtimin se kjo do të jetë hera e fundit, pastaj edhe çështjen se 

është relativisht i ri i pa punë me gjendjen të dobët ekonomike,  i penduar 

sinqerisht dhe kohën të cilën e ka  kaluar në paraburgim të gjitha këto mendoi që 

janë rrethanat të cilat kontribuojnë në dhënien e një dënimi sa më but butë që 

është i mundshëm e duke ia mundësuar të mbrojturit tim edhe një shans që të 

vazhdoi jetën duke mos ra asnjëherë më parë ndesh me ligjin ,kërkoi nga gjykata 

që të ia ndërpres paraburgimin A. R. për faktin se tani më kanë pushuar të gjitha 

rrethanat dhe arsyet për të cilat ai është caktuar deri në plotfuqishmërinë e 

aktgjykimit. 

 

I pandehuri A. R. lidhur me dënim ka deklaruar se  në tërësi pajtohet me 

deklarimin e mbrojtësit të tij, është penduar shumë dhe premton se në të ardhmen 

nuk do të ndodh një gjë e tillë . 

 

Mbrojtësi i të pandehurit F., av.Binak Cena lidhur me dënim ka deklaruar se 

meqenëse i mbrojturi im e pranoi fajësinë në mënyrë vullnetare dhe është 

penduar thellë për këtë vepër për të cilin e ngarkon prokuroria e shtetit, duke 

marrë për bazë se i njëjti është fëmija më i madh në familje dhe është një krah, 

një ndihmesë për të i ndihmuar në mirëqenien e kësaj familje e cila është e 

gjendjes së dobët ekonomike, sipas premtimeve të pandehurit konsideroi se i 

pandehuri asnjëherë nuk do të bie ndesh me ligjin e duke marrë për bazë edhe 

moshën e re të tij, konsideroi se gjykata do të i ketë parasysh  këto rrethana 

lehtësuese me propozim që të i shqiptoi në dënim sa më të butë të paraparë me 

ligj i cili do të ketë efekt në të ardhmen . Gjithashtu i propozoi gjykatës që të i 

nderprehet masa e paraburgimit të pandehurit deri në plotfuqishmërinë e këtij 

aktgjykimi që të i jepet mundësia që më tutje të mbrohet në liri. 

 

I pandehuri F.  R. lidhur me dënim ka deklaruar se në tërësi pajtohet me 

deklarimin e mbrojtësit të tij , pendohet për veprën penale të kryer , është 

mashtruar ngase nuk i ka ditur pasojat dhe se premton se në të ardhmen nuk do të 

ndodh një gjë e tillë . 

 

Gjykata, duke u nisur nga pranimi i fajësisë si dhe pas shqyrtimit të shkresave të 

lëndës, ka ardhur në përfundim se në veprimet e të pandehurve A. R. dhe F. R., 

ekzistojnë të gjitha elementet e  veprës penale, blerja, posedimi, shpërndarja dhe 

shitja e  pa autorizuar e narkotikëve, substancave psiko trope dhe analoge, nga 

neni 267 par.2  lidhur me nenin 35 dhe nenin 77, të KPRK-së si dhe për   të  

pandehurin A. R. edhe për vepër penale, falsifikim i parasë, nga neni 296 par.2 të  

KPRK-së, andaj edhe ka kaluar në marrjen e vendimit mbi  dënimin. 

 

Gjykata , me rastin e marrjes së vendimit mbi dënimin, konform nenit 69 par.1. 

dhe 3 pika 3.5, nenit 70 dhe 71 të KPRK-së, për të pandehurit  secilin veç e veç  i 

ka vlerësuar të gjitha rrethanat lehtësuese dhe ato rënduese , si rrethanë 

posaçërisht lehtësuese, gjykata mori për bazë pranimin e fajësisë nga ana e  të 

pandehurve secilit veç e veç,   pendimin e sinqertë për veprën e kryer penale,  

moshën relativisht të re të të pandehurve, ndërsa , gjykata ,si rrethanë rënduese 

për të pandehurit mori për bazë rrezikshmërinë shoqërore të shkaktuar me vepër 

penale ngase në rastin konkret kemi të bëjmë me shpërndarjen e substancave 

narkotike, dukuri e cila dita ditës është duke e shkatërruar rininë Kosovare, dhe 

për këtë arsye të pandehurve secilit veç e veç, iu shqiptoi dënimin sikurse në 

dispozitiv të këtij aktgjykimi, e bindur thellësisht se me këtë dënim do të arrihet 

qëllimi i sanksionit penal dhe të pandehurit  do të parandalohen që në të ardhmen 

të kryejnë ndonjë vepër tjetër penale. 

 

Gjykata, në kuptim të nenit 450 par.1. dhe 2. të KPPRK-së, të pandehurit secilin 

veç e veç, i ka obliguar në paguarjen e shpenzimeve të procedurës penale dhe të 

paushallit gjyqësor, ndërsa konform ligjit nr. 05/L-036 , i ka obliguar në 

kompensimin e taksës  për viktimat e krimit. 

 

Gjykata, të pandehurve iu ka shqiptuar edhe dënimin plotësues me të cilin 

substanca narkotike dhe monedha e falsifikuar të përshkruara si në dispozitiv të 

aktgjykimit, si mjete me të cilat është kryer vepra penale, janë konfiskuar dhe 

është urdhëruar që pas plotfuqishmërisë së aktgjykimit të shkatërrohen. 

 

Gjykata në kuptim të nenit 367 par.1.pika 1.2 të KPPRK-së, të pandehurve, pas 

shpalljes së aktgjykimit , iu ka ndërprerë paraburgimin dhe të njëjtit janë lëshuar 

që të mbrohen në liri e gjer në plotfuqishmëri të aktgjykimit.  

 

Andaj, nga sa u tha më lartë, është vendosur sikurse në dispozitiv të këtij 

aktgjykimi. 

 

GJYKATA THEMELORE NË PEJË – Departamenti për krime të Rënda, 

PKR.nr. 10/20 datë.19.02.2020 

 

Sekretarja juridike                       Kryetari i trupit gjykues  

Lulavere Mala          Sami Sharaxhiu  

 

 

UDHËZIM JURIDIK  

Kundër këtij aktgjykimi, është e lejuar ankesa në afat  

prej 15 ditësh nga dita e pranimit, gjykatës së Apelit në  

Prishtinë, e  përmes kësaj gjykate. 

